
KHASI

( Modern Indian Language )

( FOR CANDIDATES WITH INTERNAL ASSESSMENT—NEW COURSE )

Full Marks : 80

( FOR CANDIDATES WITHOUT INTERNAL ASSESSMENT—OLD COURSE )

Full Marks : 100

Time : 3 hours

Ki dak jingkheiñ ba la ai harud jong ki jingkylli ki kdew ïa ki
‘full marks’ jong ki jingkylli.

Jingbatai Kyllum :

(i) Jubab ïa baroh ki jingkylli ha ka kot sada ba la ai ban
thoh ïa ki jubab.

(ii) Sdang ban jubab shwa ïa ki jingkylli ba lyngkot ha ka
bynta ‘A’.

(iii) Jubab ïa baroh ki jingkylli ba dangsah hadien ba la dep
thoh shwa ïa ki jingkylli ba lyngkot.

( A—Jingkylli Balyngkot )

( Marks : 40 )

BYNTA—I

( Marks : 16 )

1. Na kano ka lynnong lane ka poim la sot ïa kine ki laiñ
harum (Jied saw tylli) : 1×4=4

(a) Nga kular ban sa pynioh haphi ïa ka bai mynraiñ
khmat kaba biang dor na ka bynta kane ka jingjia.

(b) Ka suk laitluid ki sdang leh klet
Met bad mynsiem ki bret.

(k) Bun ki Abstract noun lane noun kiba kdew ïa ka
jingmut ki shim ïa ka kynnoh ‘jing’ na khmat.

(d) Haba ka jait bynriew kam lah ka sah bym lah hynrei
ha ka ka don tang kaba bha bad ka burom suda.

(e) Baroh shi tymmen, ki la mih na la shnong ban wan
sha sor, kaba jngai kumba 100 kilomitar ei ei.

(g) U peit shin bad u bishar bniah ïa kiei kiei kiba don ha 
ka, u lum bad u kynshew ïa kiei kiei kiba u iohi
khnang ba kin long ka jingïarap ïa u ha ka
jingdonkam jong u baroh.

2. Pyndap ïa ki jaka kiba thylli da ki kyntien kiba dei
(Jied saw tylli) : 1×4=4

(a) Nga tang shu _____ kti kumne ka la long kam.

(b) Ka snam u _____ wat mut ka la pjah.

(k) Ka _____ Khasi ka shah ruh ïa kawei pat ka kynnoh
ban rung ha khmat jong ka.

(d) U tip ruh ba ka por _____ kam dei ka por ban thoh
siej lane kdait bad lada leh pyrshah ïa kata u siej u
kdait un bam khniang.

(e) Don tang katto katne ngut na ki kiba long _____ ka
dohnud.

(g) Don kiba _____ ba u Khasi u long uba peit akor than
bad ka long shisha kumta.

3. Jied ïa ki kyntien kiba dei ïa kiba la ai hapoh braket
(Jied saw tylli) : 1×4=4

(a) Ka ri jong ngi ka donkam ban don shibun ki
(ophisar/pulit) kiba hok bad stad kum phi sahep.

(b) Ïa dur bhabriew jong pha la sliah
Jinglong sotti phongrai la (duh/biah).

(k) Ka (Adjective/Preposition) ka ïathuh ruh ïa kaei kaei
kaba ka noun ka don, kata kaba paw shabar ne kaba
long tynrai hi.

(d) Ka akor namar kata kam kdew ïa kata ka jinglong
hynrei ka (mut/thew) ïa ka jingim kaba u im kum u
Khasi ha la ka sngi.

(e) Mar synioh ïa ka (arphew/laiphew) tyngka ka khmat
uta u mama ka phyrnai bad i jemnud kynsan.

(g) Ïa ka jinghikai bad ka (jingstad/jingtip) kaba u ioh na 
ka u pyndonkam ha ka jingim jong u kaba man la ka
sngi.

4. Jubab ‘Dei’ ne ‘Ym dei’ ïa kiba la ai harum (Jied saw tylli) :
1×4=4

(a) Ha shnong nga kmen ka mynsiem hynrei ha sor nga
shah kynhied kat ha uba don.

(b) Bad ki jong nga barabor ki shu kut tang ha ki shipai
mynder.

(k) Don ki Adverb kiba bud ïa ka Adjective ban pynshai
ïa kaba ka Adjective ka batai.

(d) Ka jingkheiñ jong ki dieng ne ki tnat dieng ha ka por
ba u dangiaid lynti kan long ka jingaidak kaba
sngewtynnad ïa u Khasi.

(e) Ka kam sniew aiu kein Trai kynrad ba nga la leh?

(g) Ka long khlem akor ban leit pynthut ne pynwit ïano
ïano haba ki ki dangtrei kam.

BYNTA—II

( Marks : 24 )

5. Jubab lyngkot ha ki 5 ne 6 senten ïa kine ki jingkylli
harum (Jied saw tylli) : 6×4=24

(a) Katkum u H. O. Mawrie kiei ki dak ki shin kiba ka
mariang ka ïarap ïa u Khasi ba un tip lypa shaphang
ka jinghapslap?

(b) Kaei ka Adverb? Batai shai ïa ki Adverb kiba bud ïa
ka verb bad da ai de bad ki nuksa.

( 4 )

(k) “Ba sang ba’n shah tyllep
Ha ki nongthombor ka ri.”

Kiei kita ki nongthombor ka ri? Kumno u myllung u
ai jingmut ba ngin leh ban lait na kata ka jingshah
tyllep?

(d) Kaei ka daw kaba la pynlong ïa u Bah Ta En ba un
duh noh ïa ka ram na ka sorkar?

(e) Balei ba u myllung V. G. Bareh u pangnud ban ïa
khlad noh na ka aiom tlang?

(g) Ai ïa ka Adjective kaba ïanujor ïa ka kyrdan jinglong
bad jingdon jong ka noun. Da ai de bad ki nuksa.

( B—Jubab Bajrong )

( Marks : 40 )

6. Thoh Ese (Essay) halor kawei na kine harum : 10

(a) Ka jingbymiohkam iohjam ha kine ki sngi bad ki por
kiba mynta ka la wanrah jingeh ïa ki khun samla.

(b) U surok u long u budlum jong ki shnong ki thaw.

(k) “Im ka ktien, Im ka jait bynriew.”

( 5 )

Ka Poetry

7. Uei u Ren? Kaei ka pharshi kaba rieh kaba don ha lyndet
jong kane ka poim u Ren. Ai ïa ka jingkynthoh jong phi
halor jong katei ka pharshi da kaba pynshong nongrim na 
ka kot pule jong phi. 2+3+5=10

Lane

“Kumno myndai ka Sotti Juk, Synshar ka suk
junom”

Kaei ka Sotti Juk? Kiei kita ki jingkylla kiba u myllung u
iohi kiba la pynduh pyndam noh ïa kata ka Sotti Juk.
Batai bniah. 2+8=10

Ka Prose

8. Ha ka khana “U Blei un kyrkhu ïa phi Bah Ta En” aiu u
W. Kharkrang u pynphalang ha ka imlang sahlang lyngba 
ki jingjia ha ka khana. Sei ki ñia katkum na ka
jingsngewthuh jong phi. 10

Lane

“Ka Akor kam lut hynrei ka thied lut.” Batai bniah
shaphang kata ka dur bad ka jinglong ka akor Khasi.
Katkum na ka kot ba phi pule. 10

Ka Grammar

9. Kaei ka Preposition? Ïathuh bniah ïa ki kamram jong ka
ryngkat bad ki nuksa ban dup kham pynshai ïa ki.

2+8=10

Lane

Kaei ka Verb? Batai shai ïa ki jait verb bad ka kamram
jong ki ha ryngkat bad ki nuksa. 2+8=10

( OLD COURSE )

( Marks : 20 )

10. Jubab lyngkot ïa kine ki jingkylli harum ha ki 5 ne
6 senten (Jied saw tylli) : 5×4=20

(a) “Hynrei ynda u la poi, u shu long tang ki
jinglynñiar jong ki sairen”

Batai shai ïa ka jingmut jong kine laiñ?

(b) Kiei ki phang kiba u Myntri Rangbah u thmu haba u
wan sha Sor Shillong?

(k) Kaei kaba pynlong ïa ki paitbah ba kin lyngngoh haba 
wan u Myntri Rangbah?

(d) Katkum u R. S. Berry kiei kita ki hynriew tylli ki jing-
kyndiah ba ngi dei ban kiar.

(e) Ha ka lynnong (Ba ar) II kaei kaba u R. S. Berry u la
sneng la kraw ha kaba ïadei bad ki longshwa
manshwa.

(g) Batai shai ïa ka jingkit jingmut jong kine ki kyntien
harum :

“Ka khmat dang phuh ka kti la bat khylliat.”

H H H

